
				এই পাতাটির মুদ্রণ সংশোধন করা প্রয়োজন। 
হে বরদে ! আপনার স্ত্রীচরণ কমলে নমস্কার কচ্চি, আপনি প্রসন্ন হউন । - হে ভক্তগনন্দদায়িনি। আপনি ভুজঙ্গ ভোগ ৰূপ মেখলা দামে বিভূষিত হেয়ে পন্নাগ বেষ্টিত মন্দর পৰ্ব্বতের তুল্য স্ত্রীধারণ কোরে আছেন ; কলাপি কলাপ যুক্ত উন্নত ধ্বজ দণ্ডে আপনার অনির্বচনীয় শোভা সম্পাদন কোচ্চে। হে ত্ৰিদশে শ্বরি । আপনি কৌমারব্রতদ্বারা অমরলোক পবিত্র কেপরেছেন বোলে, ত্ৰিদশগণ অনুক্ষণ আপনার স্তব ও পূজাদিতে নিমগ্ন হোয়ে থাকেন । আপনি মহিষাসুরকে বধ কোরে ত্রিলোক রক্ষা কোরেচেন। আমি কায়মনে আপনাকে স্মরণ কচ্চি, আপনি প্রসন্না হউন । হে শীধুমাংস-পশুপ্রিয়ে ! হে নগেন্দ্র বিন্ধ্যণচলবাসিনি। হে ভূত বেষ্টিত কপলিনি ! হে কালি ! হে মহাকালি ! আমি আপনাকে সমুদ্রণ কচ্চি, আপনি প্রসন্না হউন । হে দুর্গে ! আপনি দুর্গম হোতে লোককে পরিত্রাণ করেন বোলে আপনার দুর্গ। সংজ্ঞা হেয়েছে ; অপনি .কৃপাদৃষ্টিপাত কোরে এদুর্গম হোতে আপনার পদাশ্রিত নারদকে পরিত্রগণ করুন | হে দেবি ! আপনি কীৰ্ত্তি, লক্ষী, ধূতি, সিদ্ধি, লজ্জা, বিদ্যা, সস্তুতি, বুদ্ধি, সন্ধা, সৰ্ব্বরী, প্রভা, নিদ্রা, জ্যোৎস্না, কান্তি, ক্ষমা এবং দয়া; আপনার মঙ্গলময় পাদপদ্ম আরাধনা কোলে, মনুর্ষ্যের বন্ধন, মোহ, অপত্য-বিনাস, ধনক্ষয়, পীড়া; মৃত্যু এবং ভয়, এ সকলই তিরোহিত হয় । হে শরণগত-পালিকে ! হে ভক্তবৎসলে ! হে ছুর্গে !

